
1. Réamhrá  

1.1 Comhthéacs   

Oibríonn Cigireacht na Roinne Oideachais (RO) chun feabhas a chur ar cháilíocht na 

foghlama do leanaí agus do dhaoine óga i scoileanna na hÉireann, suíomhanna foghlama 

agus cúraim na luath-óige, ionaid don oideachas, ionaid oiliúna pobail agus suíomhanna 

eile.  Déantar na meastóireachtaí go léir a reáchtáil i gcomhréir le halt 7(2)(b) agus alt 

13(3)(a)(i) den Acht Oideachais, 1998.   

Faoi láthair, tá roinnt de na hionaid don oideachas ag feidhmiú faoi chúram na Roinne 

Breisoideachais agus Ardoideachais, Taighde, Nuálaíochta agus Eolaíochta (RBATNE). Tá 

meabhrán tuisceana comhaontaithe idir RO agus RBATNE. Tugann an meabhrán sin 

údarás do chigirí RO cigireachtaí a dhéanamh in ionaid don Oideachas atá faoi chúram 

RBATNE. 

1.2 Cuspóir na treorach seo 

Forbraíodh an treoir seo i ndiaidh comhairliúcháin leis na comhpháirtithe oideachais agus 

leagtar amach inti an cur chuige i dtaca le hionaid don oideachas agus ionaid oiliúna pobail. 

Is leagan uasdátaithe é seo agus tagann sé in ionad na leaganacha a bhí ann roimhe seo. 

Tugtar forléargas ginearálta ann ar an gcur chuige i dtaca le meastóireacht ionaid uile. 

Déantar an tsamhail mheastóireachta a reáchtáil i gcomhréir leis an gCód Cleachtais don 

Chigireacht (2022) atá ar fáil ag gov.ie. Le linn na meastóireachta, ní mór do bhord1 agus 

d’fhoireann ionaid “gach saoráid agus gach comhoibriú réasúnach” a thabhairt do na cigirí 

agus a ndualgais á gcomhlíonadh acu (Alt 13(7), an tAcht Oideachais, 1998).  

Tá Treoir don Chigireacht in Iar-Bhunscoileanna atá ar aon dul leis seo ar fáil anseo. Tugtar 

forléargas ginearálta sa treoir seo ar an gcur chuige maidir leis an gcigireacht in iar-

bhunscoileanna agus chomh maith leis sin breac-chuntas ar gach ceann de na samhlacha 

cigireachta a úsáidtear in iar-bhunscoileanna. Coimeádann an Chigireacht an ceart aici féin 

ceann ar bith de na samhlacha sin a úsáid in ionaid don oideachas agus in ionaid oiliúna 

pobail.  

                                                   

 

1 D’fhéadfadh an bord a bheith mar bhord d’ionad amháin don oideachas do mar bhord do roinnt ionad. I 
gcás na n-ionad nach bhfuil bord acu, glacfaidh an tOifigeach Oideachais Aosaigh nó an Stiúrthóir 
Bhreisoideachais agus Oiliúna ionad an bhoird.  

https://www.gov.ie/en/publication/512fcd-code-of-practice-for-the-inspectorate/
https://www.gov.ie/en/publication/61eafd-guide-to-inspections-in-schools/#post-primary-schools

1.3 Meastóireachtaí in ionaid don oideachas agus in 

ionaid oiliúna pobail  

Féinmheastóireacht agus dearbhú cáilíochta 

Cuireann na próisis atá ag ionad um fhéinmheastóireacht agus dearbhú cáilíochta agus na 

próisis um meastóireacht sheachtrach lena chéile agus iad araon dírithe ar chleachtas 

éifeachtach a aithint agus ar fheabhsú. Tugann próiseas na féinmheastóireachta bealach 

d’ionaid chun láidreachtaí a aithint, aghaidh a thabhairt ar thosaíochtaí agus a chinntiú go 

bhfuil an t-ionad uile dírithe ar fheabhas a chur ar ghnéithe sonracha den oiliúint agus den 

fhorbairt scileanna, teagasc agus foghlaim agus rialachas, ceannaireacht agus bainistíocht. I 

meastóireachtaí seachtracha, tarraingítear aird ar thosaíochtaí sainaitheanta ionad agus 

déantar a gcuid oiliúna agus forbairt scileanna, teagasc agus foghlaim agus a gcleachtais 

maidir le rialachas, ceannaireacht agus bainistíocht a mheas. Ó tharla go bhfuil fócas 

comhchoiteann ar fheabhsú, cuirfidh an Chigireacht rannpháirtíocht na n-ionad le 

féinmheastóireacht agus le dearbhú cáilíochta agus na torthaí a bhí orthu sin san áireamh le 

linn a cuid meastóireachtaí agus ag an am céanna beidh sí tuisceanach ar na tosca a 

bhaineann le comhthéacs aonair na n-ionad.  

Is féidir le cleachtóirí foghlama, comhordaitheoirí ionad agus boird bhainistíochta obair a 

gcuid ionad a fheabhsú go suntasach trí phróisis um fhéinmheastóireacht agus dearbhú 

cáilíochta. Bíonn iniúchadh machnamhach a mbeidh pleanáil do ghníomhartha le haghaidh 

feabhsaithe mar thoradh air agus fianaise a bailíodh laistigh de chomhthéacs uathúil gach 

ionaid ag cur bonn eolais faoi i gceist le féinmheastóireacht agus dearbhú cáilíochta atá 

láidir. Cuireann an próiseas ar chumas ionad an fhianaise sin a úsáid chun spriocanna agus 

gníomhartha fiúntacha agus sonracha le haghaidh feabhsaithe a shainaithint atá dírithe ar 

oiliúint agus ar fhorbairt scileanna, ar chleachtais teagaisc agus foghlama agus ar thorthaí. 

Cuireann sé ar a gcumas pleananna le haghaidh feabhsaithe a chruthú agus a fheidhmiú, a 

ndul chun cinn a thomhas agus a gcuid gnóthachtálacha a shainaithint.  

Tá sé de cheangal ar na soláthraithe breisoideachais go léir, ionaid don oideachas san 

áireamh, feidhmiú i gcomhréir leis na Croí-Threoirlínte Reachtúla um Dhearbhú Cáilíochta 

atá forbartha ag Dearbhú Cáilíochta agus Cáilíochtaí Éireann (QQI). Ina theannta sin, tá sé 

de cheangal ar Bhoird Oiliúna agus Oideachais (BOOanna) Treoirlínte Reachtúla um 

Dhearbhú Cáilíochta a Bhaineann go Sonrach leis an Earnáil. a chomhlíonadh. 

Is iad na príomhréimsí a dtugtar aghaidh orthu sna treoirlínte um Dhearbhú Cáilíochta agus 

ar treoirlínte iad a bhaineann le cláir QQI a sholáthraítear in ionaid ná: 

 Rialú agus Bainistíocht Cháilíochta  

 Cur Chuige Doiciméadaithe i leith Dearbhú Cáilíochta  

 Cláir Oideachais agus Oiliúna  

https://www.qqi.ie/sites/default/files/2021-11/qg-1-core-statutory-quality-assurance-guidelines.pdf
https://www.qqi.ie/sites/default/files/2021-11/qg-4-sector-specific-qa-guidelines-for-universities-and-other-designated-awarding-bodies.pdf
https://www.qqi.ie/sites/default/files/2021-11/qg-4-sector-specific-qa-guidelines-for-universities-and-other-designated-awarding-bodies.pdf

 Earcú Foirne, Bainistíocht agus Forbairt  

 Oiliúint agus Forbairt Scileanna, Teagasc agus Foghlaim  

 Measúnú ar dhaoine óga 

 Tacaíochtaí do dhaoine óga 

 Bainistíocht Eolais agus Sonraí  

 Eolas agus Cumarsáid Phoiblí  

 Páirtithe Eile atá páirteach in Oideachas agus in Oiliúint  

 Féinmheastóireacht, Monatóireacht agus Athbhreithniú 

Bíonn ionaid don oideachas rannpháirteach i bpróiseas pleanála um meastóireacht ionaid 

mar riachtanas an BOO. Ina theannta sin, reáchtálann roinnt boird bhainistíochta aonair, mar 

shampla in ionaid oiliúna pobail, a bpróisis phleanála féin um meastóireacht straitéiseach.  

Meastóireacht sheachtrach ar ionaid 

Chomh maith leis sin, éascaíonn meastóireachtaí seachtracha ar ionaid feabhsú agus athrú 

in ionaid. Soláthraíonn siad dearcadh seachtrach ar obair an ionaid. Soláthraíonn cigirí agus 

tuairiscí cigireachta breithiúnais ar cháilíocht an tsoláthair in ionad, dearbhaíonn siad na 

gnéithe den chleachtas atá ag feidhmiú go maith agus cabhraíonn siad chun bonn eolais a 

chur faoin bhféinmheastóireacht agus faoin dearbhú cáilíochta agus chun cur leo. Tugann 

na moltaí i dtuairiscí cigireachta treoir thábhachtach do phobal an ionaid agus é ag iarraidh 

feabhsú leanúnach a chur i gcrích.  

Is é atá mar chuspóir ag an meastóireacht sheachtrach ná: 

 dea-chleachtas a dhearbhú agus feabhsú a chur chun cinn agus é sin dírithe ar 

oiliúint agus forbairt scileanna, teagasc agus foghlaim agus rialachas, 

ceannaireacht agus bainistíocht 

 dearbhú poiblí a thabhairt ar cháilíocht an tsoláthair laistigh den ionad  

 a chinntiú go sásaíonn gach gné den soláthar riachtanais forbartha na ndaoine 

óga ar bhonn aonair agus go leanúnach  

 féinmheastóireacht agus feabhsú a chur chun cinn laistigh den ionad 

Tacaíonn meastóireachtaí seachtracha le caidreamh comhghairmiúil idir cleachtóirí 

foghlama agus an cigire. Le linn na meastóireachtaí sin, is iondúil go gcaitheann an cigire 

formhór an ama ag déanamh breathnóireacht dhíreach i suíomhanna foghlama, chun 

cáilíocht an tsoláthair a mheas agus tacú le feabhsú. Ba cheart go gcuirfeadh aiseolas an 

chigire don chleachtóir foghlama agus don ionad le machnamh gairmiúil agus le 

féinmheastóireacht agus go gcuirfeadh sé feabhas ar thorthaí ar deireadh. 

Le linn meastóireachtaí, tugann cigirí deiseanna freisin do chomhphlé gairmiúil le 

comhordaitheoir/bainisteoir an ionaid maidir le hábhair a bhaineann go sonrach le hobair an 

ionaid. Tá na moltaí a thugtar ag deireadh na meastóireachta ceaptha go sonrach chun 

feabhsú ionaid uile a chur chun cinn.  

1.4 Na príomhphrionsabail a dhéanann eolas do 

chigireachtaí  

Tá an Chigireacht dírithe ar a chinntiú go bhfaigheann leanaí agus daoine óga in ionaid an t-

oideachas is fearr is féidir i gcomhthéacs a gcumais agus a riachtanas foghlama. Cuireann 

an Chigireacht ardchaighdeáin chun cinn maidir le hoiliúint agus forbairt scileanna, teagasc 

agus i dtorthaí foghlama agus in eispéiris leanaí agus daoine óga agus í ar a dícheall ag 

iarraidh eagraíochtaí foghlama a chumasú chun caighdeán an oideachais a chuireann siad 

ar fáil a fheabhsú. 

Tá cigirí tiomanta do chigireachtaí a chur i gcrích ar bhealach a chuireann fíordheiseanna ar 

fáil chun dea-chleachtas a dhearbhú agus chun comhairle phraiticiúil a thabhairt do 

chleachtóirí foghlama aonair, do chomhordaitheoirí ionaid agus do bhoird bhainistíochta 

d’fhonn, i ndeireadh na dála, feabhas a chur ar eispéiris agus ar thorthaí foghlama leanaí 

agus daoine óga. 

Tá ceithre cinn de phríomphrionsabail mar bhonn agus mar thaca le hobair na Cigireachta: 

1. A bheith dírithe ar fhoghlaim leanaí agus daoine óga 

2. Forbairt agus feabhsú  

3. Rannpháirtíocht mheasúil  

4. Freagracht agus cuntasacht  

Soláthraíonn na príomhphrionsabail sin, a bhfuil cur síos mion orthu sa Chód Cleachtais do 

Chigireacht na Roinne Oideachais (2022), na caighdeáin a dhéanann eolas dá cuid oibre 

agus a threoraíonn agus a rialaíonn í. Rialaíonn siad réimse iomlán na hoibre 

meastóireachta agus comhairlí a dhéanann cigirí i ngach suíomh oideachais. Soláthraíonn 

siad tagarmharc ar féidir leis an gCigireacht agus le páirtithe eile cáilíocht a cleachtais 

ghairmiúil a mheas ina aghaidh.  

1.5 An creat meastóireachta 

Creat cáilíochta d’ionaid oideachais is ea Ag Breathnú ar an Ionad Seo Againne agus 

úsáideann cigirí é chun eolas a dhéanamh do mheastóireachtaí sna suíomhanna sin. 

https://www.gov.ie/en/publication/512fcd-code-of-practice-for-the-inspectorate/
https://www.gov.ie/en/publication/512fcd-code-of-practice-for-the-inspectorate/

Nuair atá na cineálacha fiosraithe don mheastóireacht á ndearadh, roghnaíonn cigirí na 

caighdeáin agus na ráitis ar chleachtas is oiriúnaí do riachtanais na ndaoine óga san ionad. 

Mar shampla, in ionad a fhreastalaíonn ar dhaoine óga a bhfuil an Béarla mar theanga 

bhreise ag a bhformhór, díreoidh an cigire aird ar leith ar a oiriúnaí agus atá na heispéiris 

foghlama agus an cur chuige atá in úsáid chun aghaidh a thabhairt ar na riachtanais sin. 

Cuirtear forléargas ar Ag Breathnú ar an Ionad Seo Againne i láthair san fhíor thíos: 

Fíor 1: Creata meastóireachta d’ionaid don oideachas agus d’ionaid oiliúna pobail 

Nuair a bhí Ag Breathnú ar an Ionad Seo Againne á fhorbairt, bhíothas feasach ar na Croí-

Threoirlínte Reachtúla um Dhearbhú Cáilíochta agus ar na Treoirlínte Reachtúla um 

Dhearbhú Cáilíochta a Bhaineann go Sonrach le hEarnáil atá forbartha ag QQI agus 

cuireadh san áireamh iad.  

 

 

 

 Eispéireas an fhoghlaimeora 

 Torthaí an fhoghlaimeora 

 Cleachtas aonair na gcleachtóirí 

foghlama 

 Cleachtas comhchoiteann na 

gcleachtóirí foghlama 

Gné: Teagasc agus Foghlaim 
  

 

 Rialachas 

 Teagasc agus Foghlaim a Threorú 

 Eagrú agus Ceannaireacht an Ionaid 

 Forbairt an Ionaid a Threorú  

Gné: Rialachas, Ceannaireacht agus 

Bainistíocht 

2.  Meastóireachtaí ar Sholáthar 
Ógtheagmhála  

2.1 Forléargas ar ghníomhaíochtaí meastóireachta 

Seo a leanas forléargas ar na gníomhaíochtaí meastóireachtaí a dtugtar fúthu mar chuid de 

Mheastóireacht ar Sholáthar Ógtheagmhála. 

R
o
im

h
 a

n
 M

e
a
s
tó

ir
e
a
c
h
t 

Fógra Fógra deich lá ar ríomhphost faoin meastóireacht.  

Gníomhaíocht na 

Cigireachta 

Plé idir an Chigireacht agus comhordaitheoir an ionaid chun:  

 an cruth ginearálta a bheidh ar na gníomhaíochtaí 

meastóireachta a bhunú 

 doiciméid a iarraidh, iad á soláthar go leictreonach más féidir 

 breac-chuntas a thabhairt ar na gníomhaíochtaí a dhéanfar le 

linn na cuairte 

 foclaíocht mholta agus naisc chuig suirbhéanna ar líne a 

sholáthar don ionad chun iad a eisiúint chuig 

tuismitheoirí/caomhnóirí, baill foirne agus daoine óga 

 eolas faoin tráthchlár a lorg chun tacú le pleanáil don 

tseachtain san ionad  

an fhoirm eolais faoin ionad agus líon doiciméad ionaid a 

sheoladh ar ríomhphost chuig comhordaitheoir an ionaid. 

Gníomhaíocht an 

ionaid 

Comhlánaíonn comhordaitheoir an ionaid an fhoirm eolais faoin 

ionad agus cuireann sé/sí ar ais í in éineacht leis na doiciméid atá 

de dhíth agus na tráthchláir chuig an gcigire tuairiscithe  

L
e
 l
in

n
 n

a
 c

u
a
ir
te

 m
e
a
s
tó

ir
e
a
c
h
ta

 

Gníomhaíocht na 

Cigireachta 

Bualadh le: 

 bainistíocht an ionaid (lena n-áirítear 

Príomhfheidhmeannach agus/nó Oifigeach Oideachais 

Aosaigh an BOO / stiúrthóir Breisoideachais agus 

Oiliúna, bord bainistíochta, POF nuair is cuí agus 

comhordaitheoir/bainisteoir an ionaid)  

 foireann 

 daoine óga 

 tuismitheoirí/caomhnóirí 

Breathnóireacht agus rannpháirtíocht i suíomhanna foghlama 

Caidreamh le daoine óga agus athbhreithniú ar a gcuid oibre 

Athbhreithniú ar dhoiciméid agus ar shonraí measúnaithe:  

 Pleananna feabhsaithe an ionaid  

 Pleananna don oiliúint agus d’fhorbairt scileanna, 

teagasc agus foghlaim  

 Pleananna tacaíochta aonair  

 Polasaithe agus nósanna imeachta faoi mar atá léirithe i 

mír 2.3.2 

Gníomhaíocht na 

Cigireachta 

Cruinnithe iarmheastóireachta le bainistíocht an ionaid 

(comhordaitheoir/bainisteoir), ionadaí an bhoird agus BOO, POF 

nuair is cuí agus foireann an ionaid  

Sonraí tiomsaithe an tsuirbhé a roinnt leis an ionad  

Dréacht-tuairisc a eisiúint chuig an gcomhordaitheoir agus chuig 

cathaoirleach an bhoird/Príomhfheidhmeannach an BOO agus an 

POF nuair is cuí le haghaidh dearbhú fíricí agus le haghaidh 

freagra ón ionad 

Gníomhaíocht an 

ionaid  

Dréacht-Tuairisc athbhreithnithe le haghaidh dearbhú fíricí 

Féadfaidh an t-ionad freagra ar an tuairisc a chur isteach 

Gníomhaíocht na 

Cigireachta 

Foilsiú na tuairisce ar gov.ie (ní fhoilseofar tuairiscí a eascraíonn 

as an gcéim thrialach reatha ar gov.ie) 

2.2 Roimh an meastóireacht  

2.2-1 Fógra  

Is iondúil go dtugtar réamhfhógra deich lá i scríbhinn faoi mheastóireacht d’ionaid. Cuirtear 

cóip den fhógra sin ar ríomhphost chuig príomhfheidhmeannach an BOO ábhartha agus 

chuig cathaoirleach an bhoird/POF nuair is cuí.    

I ndiaidh an fhógra oifigiúil, téann an cigire tuairiscithe i dteagmháil le 

comhordaitheoir/bainisteoir an ionaid chun breac-chuntas a thabhairt ar leagan amach na 

meastóireachta, chun cruinnithe a shocrú agus chun aon cheisteanna sonracha a shoiléiriú.    

2.2.2 Doiciméid  
 
An fhoirm eolais faoin ionad 

Iarrtar ar chomhordaitheoir/bhainisteoir an ionaid, i gcomhar le bainistíocht an BOO foirm 

eolais faoin ionad a chomhlánú i bhformáid leictreonach. Ba cheart an fhoirm chomhlánaithe 

a chur ar ais chuig an gcigire tuairiscithe ar ríomhphost a luaithe agus is féidir i ndiaidh í a 

fháil. 

Doiciméid an ionaid  

Déanann an fhoireann meastóireachta athbhreithniú ar réimse teoranta de dhoiciméid a 

bhaineann le polasaí agus nósanna imeachta roimh an gcuairt chigireachta. Ba cheart na 

doiciméid sin, a mbíonn siad siúd atá liostaithe thíos san áireamh iontu de ghnáth, a 

sholáthar don chigire tuairiscithe i bhformáid leictreonach, nuair is féidir.  

 Polasaí rollaithe agus iontrála 

 Polasaí tinrimh an ionaid 

 Cód iompair  

 Polasaí um chosaint leanaí/polasaí um chumhdach aosach leochaileach 

 Plean Meastóireachta agus Feabhsaithe an Ionaid nó a chomhionann 

 Polasaí um Riachtanais Speisialta Oideachais (le haghaidh na nIonad atá 

páirteach sa Tionscnamh um Riachtanais Speisialta Oideachais) 

2.2.3 Suirbhéanna   

Baintear feidhm as suirbhéanna chun dearcthaí tuismitheoirí/caomhnóirí2, daoine óga agus 

na foirne a bhailiú faoi ghnéithe d’obair na n-ionad. Déantar na suirbhéanna éagsúla a 

reáchtáil ar líne. Cuireann an cigire naisc do gach ceann de na suirbhéanna chuig 

comhordaitheoir an ionaid. Ina theannta sin, soláthraíonn an cigire foclaíocht shamplach ar 

féidir leis an gcomhordaitheoir í a úsáid nuair atá sé/sí i mbun cumarsáide le páirtithe 

éagsúla faoi na suirbhéanna. Ba cheart do chomhordaitheoirí na n-ionad na naisc do na 

suirbhéanna a chur i dtéacs chuig tuismitheoirí/caomhnóirí, daoine óga agus baill foirne uile 

an ionaid. 

Tugann torthaí na suirbhéanna léargas ar fheidhmiú agus ar oibriú an ionaid. D’fhéadfadh sé 

go ndéanfaí tagairt don eolas a fuarthas ó anailís ar thorthaí na suirbhéanna sa tuairisc 

chigireachta, ach níl mioneolas staitistiúil san áireamh ann. Déantar achoimre ar na sonraí 

comhiomlánaithe a sholáthar don ionad; níl aon duine aonair inaitheanta ó thorthaí na 

suirbhéanna.   

2.3 Le linn na meastóireachta 

Déantar cur síos sa chuid seo ar an réimse gníomhaíochtaí a dtugtar fúthu le linn na 

meastóireachta. Nuair a bhíonn an mheastóireacht á reáchtáil acu, cuireann cigirí 

comhthéacs agus cúinsí an tsuímh san áireamh. Mar gheall air sin, beidh solúbthacht 

réasúnach ag cigirí, laistigh de na treoirlínte agus na prionsabail atá leagtha síos sa Chód 

Cleachtais do Chigireacht na Roinne Oideachais (2022), chun breithiúnas gairmiúil a 

fheidhmiú maidir leis an réimse gníomhaíochtaí a chuirfear i gcrích le linn na 

meastóireachta. Is iondúil go mbíonn an chigireacht ar siúl ar feadh trí lá agus go mbíonn sí 

á reáchtáil ag beirt chigirí.  

2.3.1 Cruinnithe agus agallaimh  

Le linn na cigireachta, déantar cruinnithe agus agallaimh a reáchtáil chun eolas agus 

fianaise a bhailiú chun bonn eolais a chur faoin meastóireacht.   

                                                   

 

2 Tugtar suirbhéanna do thuismitheoirí/chaomhnóirí daoine óga faoi bhun ocht mbliana déag d'aois freisin 

https://www.etbi.ie/wp-content/uploads/2021/06/Overview-of-the-SEN-Initiative-in-Youthreach.pdf?x36589
https://www.gov.ie/en/publication/512fcd-code-of-practice-for-the-inspectorate/
https://www.gov.ie/en/publication/512fcd-code-of-practice-for-the-inspectorate/

Is iondúil go ndéantar cruinnithe a reáchtáil: 

 Le bainistíocht shinsearach an ionaid  

 Le Príomhfheidhmeannach agus/nó Oifigeach Oideachais Aosaigh an BOO 

agus/nó an Stiúrthóir Breisoideachais (FET) 

 Leis an mbord bainistíochta   

 Le comhordaitheoir an ionaid 

 Le cleachtóirí foghlama  

 Le grúpa tuismitheoirí 

 Le grúpa daoine óga  

D’fhéadfadh an grúpa meastóireachta cruinnithe breise a thionól, má mheastar go bhfuil gá  

leo.  

Tugann na cruinnithe sin léargas don fhoireann meastóireachta ar eispéireas an tsaoil 

laethúil san ionad ó réimse dearcthaí. Glacann an Chigireacht cur chuige atá bunaithe ar 

chearta agus ar láidreachtaí nuair atáthar ag bualadh le daoine óga le linn cigireachta. Chun 

cabhrú leo tuiscint a fháil ar a bhfuil i gceist le cigireacht agus ar an gcaoi a bhfeidhmíonn 

cruinnithe, tá roinnt acmhainní curtha le chéile ag an gCigireacht do dhaoine óga, 

tuismitheoirí agus oideoirí. Tá siad ar fáil anseo. 

2.3.2 Cuairteanna ar shuíomhanna foghlama  

Tugann cigirí cuairt ar roinnt suíomhanna foghlama. Cuirtear an sceideal laethúil don 

bhreathnóireacht ar cheachtanna ar fáil do chomhordaitheoir an ionaid ag tús gach lae. Níl 

an bhreathnóireacht sin dírithe go hiomlán ar réimsí ábhar ar leith agus déantar ceachtanna 

a roghnú as ábhair ar fud an churaclaim a sholáthraítear san ionad.   

Bíonn breathnóireacht na gceachtanna dírithe den chuid is mó ar cháilíocht na foghlama a 

mheas agus béim ar leith ar a mhéid a shásaíonn gníomhaíochtaí foghlama riachtanais 

daoine óga. De bhrí go mbaineann éagsúlacht le fad na gceachtanna, d’fhéadfadh sé go 

mbainfeadh éagsúlacht leis na modhanna cigireachta freisin chun fianaise a aimsiú ar féidir 

breithiúnais maidir le foghlaim, oiliúint, forbairt scileanna agus teagasc a bhunú uirthi. Téann 

an cigire i mbun plé le daoine óga maidir lena gcuid foghlama le linn cuairteanna ar 

shuíomhanna foghlama.   

Tugtar aiseolas ó bhéal do chleachtóirí foghlama aonair ag deireadh na gceachtanna nó ag 

am eile le linn na meastóireachta san ionad. Baineann an t-aiseolas le cáilíocht fhoriomlán 

na foghlama, na hoiliúna, na forbartha scileanna agus an teagaisc sa cheacht. Tugtar 

aitheantas don dea-chleachtas a breathnaíodh, déantar é a dhearbhú agus déantar moltaí le 

haghaidh feabhsaithe, nuair is cuí.    

https://www.gov.ie/en/publication/d3832-guide-to-inspection/

2.3.3 Doiciméid 

Cé go ndírítear go príomha ar obair an ionaid agus é ag feidhmiú go laethúil sa 

mheastóireacht, déanann cigirí iniúchadh ar líon beag doiciméad le linn na meastóireachta. 

Chomh maith leis na doiciméid a iarrtar roimh an gcuairt chigireachta, ba cheart go mbeadh 

na doiciméid seo a leanas ar fáil san ionad le linn na meastóireachta.  

 Polasaí Litearthachta agus Uimhearthachta  

 Taifid ar ghnóthachtáil, ar choinneáil agus ar chríochnú daoine óga 

 Eolas ar aistriú agus ar dhul chun cinn daoine óga  

 Doiciméid phleanála an teagascóra aonair (don téarma/don bhliain) 

 

D'fhéadfadh cigire doiciméid nó taifid bhreise a bhaineann leis an meastóireacht a iarraidh 

freisin.  

2.3.4 Meastóireacht ar chleachtas gairmiúil  

Cé go bhfuil meastóireacht ar chleachtas gairmiúil na gcleachtóirí foghlama agus ar 

cháilíocht na foghlama a éascaítear i gceist i meastóireachtaí ar ionaid, ní cigireacht ar 

inniúlacht ghairmiúil atá sa phróiseas cigireachta. Mar sin féin, i gcás go bhfuil cáilíocht na 

foghlama, na forbartha scileanna agus an teagaisc i gceacht ar leith a breathnaíodh ina 

hábhar imní don chigire, déanfar an t-ábhar imní sin a roinnt leis an 

gcomhordaitheoir/mbainisteoir, POF nuair is cuí agus leis an gcleachtóir foghlama mar chuid 

den aiseolas a sholáthraítear.  

I gcás go mbaineann na hábhair imní le bainistíocht agus/nó le ceannaireacht san ionad, 

déantar é sin a roinnt leis an gcomhordaitheoir/mbainisteoir agus le cathaoirleach an bhoird 

agus/nó le hionadaí Phríomhfheidhmeannach an BOO mar chuid den aiseolas a 

sholáthraítear.   

2.3.5 Nósanna imeachta maidir le Cosaint Leanaí a Chomhlíonadh  

Mar chuid de mhaoirseacht na Roinne ar fheidhmiú na nósanna imeachta cuí maidir le 

cosaint leanaí d’ionaid oideachais agus d’ionaid oiliúna pobail, déanann cigirí monatóireacht 

ar chomhlíonadh na nithe seo a leanas le linn na meastóireachta:  

 Tá ainm an teagmhálaí ainmnithe agus an ráiteas um chumhdach leanaí ar 

taispeáint go feiceálach in aice le príomhdhoras an ionaid / sa limistéar fáiltithe 

 Bhí ráiteas um chumhdach leanaí an ionaid faofa ag an mbord agus bhí 

athbhreithniú bliantúil agus measúnú riosca mar chuid den ráiteas  

 Thuairiscigh gach cleachtóir foghlama ar tugadh cuairt orthu go bhfuil ráiteas um 

chumhdach leanaí an ionaid léite acu agus go dtuigeann siad a bhfreagrachtaí mar 

dhuine atá faoi shainordú 

 Sásaíonn ráiteas um chumhdach leanaí an ionaid riachtanais Thús Áite do Leanaí, 

20153 

 Sna miontuairiscí de na trí chruinniú is déanaí den bhord bainistíochta tá taifead 

de thuairisc mhaoirseachta um chosaint leanaí  

 Tá sé cinntithe ag an mbord bainistíochta go bhfuil socruithe i bhfeidhm le heolas a 

chur ar fáil do phearsanra uile an ionaid ar na nósanna imeachta um chosaint 

leanaí  

 Léiríonn doiciméid phleanála an ionaid go bhfuil soláthar iomlán á dhéanamh ag 

an ionad do ghnéithe ábhartha an churaclaim (OSPS, Bí Sábháilte, OCG)4   

 Tá na taifid maidir le cosaint leanaí á gcoinneáil in áit shlán 

I roinnt de na seiceálacha thuas, déantar tagairt don bhord bainistíochta agus do 

mhiontuairiscí chruinnithe an bhoird. I roinnt cásanna, d’fhéadfadh sé go mbeadh bord 

amháin freagrach as líon ionad. Sna cásanna sin, ba cheart go gcuirfí na miontuairiscí de na 

trí chruinniú is déanaí den bhord sin ar fáil don chigire.  Áit nach bhfuil bord bainistíochta ar 

bith, tá freagracht bainistíochta líne ar an Oifigeach Oideachais Aosaigh agus ba cheart go 

gcuirfeadh sé/sí an Tuairisc Mhaoirseachta um Chosaint Leanaí ar fáil don Stiúrthóir 

Breisoideachais agus Oiliúna (FET). Ba cheart go gcuirfeadh an Stiúrthóir FET taifid de na 

trí thuairisc is déanaí ar fáil don chigire. 

2.3.6 Cumarsáid gan Iarraidh 

Cumarsáid gan iarraidh is ea píosaí eolais a dtarraingítear aird na Cigireachta orthu ach nár 

lorgaíodh, nár iarradh agus nár spreagadh. D’fhéadfaidís a bheith i bhfoirm scríofa nó ó 

bhéal, sínithe nó gan ainm. Déanann an Chigireacht gach cumarsáid gan iarraidh a 

fhaightear roimh chigireachtaí agus/nó lena linn a bhreithniú agus freagraíonn sí dóibh ag 

teacht lena dualgais reachtúla agus lena dualgais eile maidir le nós imeachta má tá 

cumarsáid den chineál sin ábhartha i dtaca leis an gcreat meastóireachta nó leis an tsamhail 

mheastóireachta sin.  

Nuair a bhítear ag freagairt do chumarsáid gan iarraidh, tá an chigireacht tiomanta dá 

hoibiachtúlacht agus dá neamhchlaontacht a choinneáil agus caitheamh go cothrom leo siúd 

a sholáthraíonn cumarsáid gan iarraidh agus leo siúd is ábhar don chumarsáid gan iarraidh. 

Tá sí tiomanta freisin do gach foinse fianaise a chur san áireamh agus gan údarás míchuí a 

thabhairt d’aon fhoinse eolais ar leith. Má tá an chumarsáid gan iarraidh ábhartha don 

                                                   

 

3 D’fhéadfaí é a reáchtáil roimh an gcuairt chigireachta 
4 De bhrí nach gá d’Ionaid Oiliúna Pobail OSPS agus OCG a chur ar a gcuraclam, ní dhéantar an tseiceáil 
seo ach amháin in Ionaid don Oideachas 

mheastóireacht, roinnfidh an Chigireacht bunús na cumarsáide le hábhar na cumarsáide le 

linn na meastóireachta agus tabharfar deis réasúnach dó/di freagra a sholáthar.  

Coinneofar taifead de gach eolas a thugtar. Cé go gcloífidh an Chigireacht le rúndacht nuair 

a bheidh eolas á fháil aici, ní féidir léi rúndacht iomlán an eolais a thugtar a chinntiú i ngach 

cás, ná anaithnideacht an duine nó na ndaoine aonair a thug an t-eolas mar go bhféadfadh 

sé a bheith riachtanach eolas ábhartha a thabhairt do thríú páirtí mar gheall ar an gceart 

freagra a thabhairt, lena n-áirítear aitheantas an duine a thugann an t-eolas.  

2.3.7 Bainistiú taifead 

Déantar taifid a bhaineann le cigireachtaí a phróiseáil de réir nósanna imeachta na Roinne 

Oideachais maidir le bainistiú taifead agus a Polasaí Cosanta Sonraí.  

 

2.4 I ndiaidh na meastóireachta  

2.4.1 Cruinnithe aiseolais  

Déanann an fhoireann meastóireachta athbhreithniú ar an bhfianaise a bailíodh agus 

déanann sí na príomhchinntí agus na príomh-mholtaí a eascraíonn as an meastóireacht a 

dhréachtú. Filleann an fhoireann meastóireachta ar an ionad5 chun na dréachtchinntí agus 

na dréachtmholtaí a chur i láthair phríomhphearsanra an ionaid agus iad a phlé leo agus ina 

measc sin tá:   

 Comhordaitheoir an ionaid  

 Bainistíocht an BOO (Príomhfheidhmeannach agus/nó an tOifigeach Oideachais 

Aosaigh Stiúrthóir FET nó eile) 

 Ionadaithe an bhoird bainistíochta 

 Foireann an ionaid  

 POF nuair is cuí 

Tugann na cruinnithe seo deis plé a dhéanamh ar thorthaí na cigireachta agus is cuid 

thábhachtach den phróiseas meastóireachta iad. Ceadaíonn siad dréachtchinntí na 

meastóireachta a chur in iúl agus soláthraíonn siad deiseanna chun soiléiriú a dhéanamh. 

                                                   

 

5 Laistigh de sheachtain ón uair a chuirtear an mheastóireacht san ionad i gcrích de ghnáth  

https://www.gov.ie/pdf/?file=https://assets.gov.ie/35780/9e70e0ffab584d7cbb7d11b31a9b4ee5.pdf#page=1

2.4.2    An tuairisc chigireachta   

Déantar dréacht-tuairisc chigireachta a thabhairt chun críche nuair a bhíonn na cruinnithe 

aiseolais thart. Cuirtear na príomhchinntí agus na príomh-mholtaí a d’eascair as an 

meastóireacht i láthair sa tuairisc. Déantar í a phróiseáil trí na gnáthnósanna imeachta um 

dhearbhú cáilíochta atá ag an gCigireacht agus eisítear chuig an ionad í le haghaidh 

dearbhú fíricí agus ina dhiaidh sin le haghaidh freagra an ionaid mar atá leagtha síos in 

Treoirlínte um Fhoilsiú Tuairiscí Cigireachta Scoile (2015).  

2.4.3 Foilsiú na tuairisce cigireachta  

Déantar an tuairisc atá tugtha chun críche agus freagra an ionaid a fhoilsiú ar shuíomh 

gréasáin na Roinne Oideachais (www.gov.ie).   

2.4.4 Gníomhú ar an tuairisc chigireachta   

Ba cheart don bhord agus don BOO, nuair is cuí, mar chuid dá gclár feabhsaithe, na cinntí 

agus na moltaí sa tuairisc mheastóireachta a phlé agus ba cheart dóibh, in éineacht le 

comhordaitheoir an ionaid, bainistíocht an BOO agus an POF nuair is cuí, pleanáil 

d’fheidhmiú na ngníomhartha atá de dhíth chun aghaidh a thabhairt ar mholtaí na tuairisce 

agus maoirseacht a dhéanamh air. Chomh maith leis sin, ba cheart don ionad feidhm a 

bhaint as an tuairisc, in éineacht le cineálacha eile fianaise atá bailithe ag an ionad, chun 

bonn eolais a chur faoina phróiseas féinmheastóireachta agus faoina chuid pleanála le 

haghaidh feabhsaithe agus forbartha.   

Is ar an mbord agus ar an gcomhordaitheoir/mbainisteoir agus ar Phríomhfheidhmeannach / 

POF an BOO is mó atá an fhreagracht maidir le maoirseacht a dhéanamh ar fheidhmiú na 

moltaí agus na bhfeabhsuithe i dtuairisc.  

Déanfaidh an Chigireacht agus rannóga eile den Roinn Oideachais monatóireacht ar 

fheidhmiú moltaí in ionaid roghnaithe agus sa chóras i gcoitinne. D’fhéadfadh sé go 

ndéanfadh an Chigireacht meastóireacht tráth níos déanaí ar a mhéid a rinneadh dul chun 

cinn maidir le feidhmiú na moltaí sa tuairisc.  

  

https://assets.gov.ie/25264/78e5b85e218a40b8b87a1dae697cb650.pdf
http://www.gov.ie/
http://www.gov.ie/

3. An Contanam Cáilíochta  

Úsáideann cigirí contanam cáilíochta nuair atá anailís agus tuairisciú á ndéanamh acu ar a 

gcinntí. Tugtar samplaí den teanga a úsáidtear i dtuairiscí chun cur síos a dhéanamh ar 

cháilíocht an chleachtais in ionad i dTábla 1 thíos.  

Leibhéal Cur síos Samplaí de na téarmaí tuairisciúla 

Ar 
fheabhas 

Is é atá i gceist le soláthar atá ar 
fheabhas ná soláthar atá 

eiseamláireach chun freastal a 
dhéanamh ar riachtanais na 
bhfoghlaimeoirí. Is eiseamláir de 
chaighdeáin rí-ard é do scoileanna 
agus do shuíomhanna eile. 

Ar fheabhas; eiseamláireach; 
sármhaith; ar sárchaighdeán; 
láidreachtaí an-suntasach ag baint 
leis 

An-mhaith Is é atá i gceist le soláthar an-
mhaith ná soláthar atá an-

éifeachtach agus ar chaighdeán an-
ard chun freastal a dhéanamh ar 
riachtanais na bhfoghlaimeoirí. 
D'fhéadfaí tógáil ar na láidreachtaí 
atá ann cheana féin chun caighdeán 
den scoth a bhaint amach.  

An-mhaith; ar chaighdeán an-ard; 
cleachtas an-éifeachtach; le 
hardmholadh; an-rathúil 

Go maith Is é atá i gceist le soláthar atá go  
maith ná soláthar atá éifeachtach 
chun freastal a dhéanamh ar 
riachtanais na bhfoghlaimeoirí. Is gá 
tógáil ar na láidreachtaí atá ann 
cheana féin chun aghaidh a 
thabhairt ar na gnéithe atá le forbairt 
agus caighdeán an-mhaith a bhaint 
amach.  

Go maith; ar cháilíocht mhaith; 
cleachtas éifeachtach; fónta; inmholta; 
caighdeán maith; níos mó láidreachtaí 
ná laigí; soláthar cuí cé go bhfuil 
roinnt féidearthachtaí chun feabhais 
ann 

Teastaíonn 
feabhas 
chun 
caighdeán 
maith a 
bhaint 
amach 

Níl an soláthar a éilíonn feabhas 
chun dea-chaighdeán a bhaint 
amach sách éifeachtach chun 

freastal a dhéanamh ar riachtanais 
na bhfoghlaimeoirí. Is gá aghaidh a 
thabhairt ar easnaimh áirithe gan 
mhoill chun a chinntiú go bhfuil an 
soláthar ar chaighdeán maith nó 
níos fearr. 

Measartha; níos lú ná éifeachtach; 
níos lú ná sásúil; is léir go bhfuil laigí 
follasacha ag dul i bhfeidhm ar an 
bhfoghlaim; deacrachtaí ann; níos mó 
laigí ná láidreachtaí; ní mór réimsí 
sonraithe a fheabhsú; gníomhaíocht 
chun feabhais de dhíth  
 

Teastaíonn 
feabhas 
suntasach 

Níl an soláthar a éilíonn feabhas 
suntasach chun caighdeán maith 
a bhaint amach ag freastal ar 

Lag; neamhéifeachtach; easnamhach; 
do-ghlactha; deacrachtaí suntasacha 
ann; easnaimh thromchúiseacha sna 

chun 
caighdeán 
maith a 
bhaint 
amach 

riachtanais na bhfoghlaimeoirí. Tá 
gá láithreach le gníomhaíocht 
shuntasach chun aghaidh a 
thabhairt ar na réimsí imní.  

réimsí a ndearnadh meastóireacht 
orthu; gá le hathrú, forbairt agus 
feabhsú suntasach chun a bheith 
éifeachtach 

 

Tábla 1: An contanam cáilíochta 

4. Athbhreithniú ar chigireachtaí  

Féadfaidh cleachtóir foghlama nó bord a bhfuil tionchar ag cigireacht orthu athbhreithniú ar 

chigireacht a lorg ag úsáid na nósanna imeachta a bhfuil breac-chuntas orthu in Nós 

imeachta maidir le hAthbhreithniú a dhéanamh ar Chigireachtaí a dhéanann Cigireacht na 

Roinne Oideachais faoi Alt 13 (9) den Acht Oideachais, 1998 (2022) atá ar fáil ar shuíomh 

gréasáin na Roinne anseo 

  

 

https://www.gov.ie/en/publication/7bb740-procedure-for-review-of-inspections-on-schools-and-teachers-under-se/

